Ra 4, Te Whanautanga o t6 tatou Ariki — Raapa/Wenerei i te ata

He Karakia mo nga Raapa/Wenerei o te "Wi noa iho”, o ia va ranei o te wi o
te Whanautanga

I whakakikokikotia te Kupu, &, noho ana i a matou, ki tonu i te aroha
noa, i te pono, i kite andé matou i tona kororia e rite ana ki to te Tama
kotahi i puta mai i te Matua.

Hoani 1.14

E te Atua Matua o te maungarongo

[ whanau mai ai tau tama i roto i te mahakitanga
O te Puhi o Meri

Noho taturu mai i raro i te Whettt marama

Te tohu o te aroha tapu

Kia whanau hou ano ai matou

I roto i te Wairua Tapu

Ki tou Atuatanga, ki tou rangatiratanga i te rangi
Ko Thu Karaiti nei to matou Ariki. Amine.

Te Kupu a te Atua

Etahi o énei Waiata a Rawiri, ko ratou e whakarite ana i te Maramataka o te
tau ranei, a, ka mutu ia waiata, ia waiata, 1 nga ra katoa o te tau, na, ko
tenei,

Kororia ki . ..

Te Wiki tuatahi, me nga Ratapu o te Whanautanga — Waiata 8

1 E Thowa3, e tdo matou Ariki,
ano te nui o tou ingoa i te whenua katoa! ®
Pakt ana i a koe tou kororia ki runga ake i nga rangi!

2 U pii i a koe te kaha o te mangai o nga kohungahunga,
O nga meangote G ®
hei mea mo 6u hoariri, hei pehi mo te hoariri, mo te kairapu utu.



3 Ka titiro ahau ki au rangi, ki te mahi a 6u maihao,
ki te marama, ki nga wheta, i hanga nei e koe;

4 he aha te tangata i maharatia ai e koe, ®
te tama ranei a te tangata i tirohia ai ia e koe?

5 Nohinohi nei te wahi i whakaititia iho ai ia e koe i te Atua, ®
karaunatia ana ia e koe ki te kororia, ki te honore.

6 Waiho iho e koe hei kingi mo nga mahi a ou ringa; ®
kua waiho e koe nga mea katoa i raro i ona waewae;

7 nga hipi katoa, nga puru, ®
me nga kirehe katoa o te parae;

8 te manu o te rangi, me te ika o te moana, ®
e tere nei i nga ara o nga moana.

9 E Thow3, e to matou Ariki, ®
ano te nui o tou ingoa i te whenua katoa!

Te Wiki tuarua, me nga Rahina/Mane o te Whanautanga — Waiata
85

1 E Thow3, kua aro mai koe ki tou whenua,
kua whakahokia mai e koe a Hakopa i te whakarau.

2 Kua murua e koe te kino o tau iwi, ®
kua hipokina e koe 0 ratou hara katoa.

3 Kua mutu katoa tou weriweri;
kua tahuri ke koe i te aritarita o tou riri.

4 Whakahokia ake matou, e te Atua o to matou whakaoranga; ®
meinga hoki kia mutu tou riri ki a matou.

5 E riri ranei koe ki a matou ake ake? o
E mauahara tonu ranei, ki nga whakatupuranga katoa?



6 E kore ianei koe e whakahoki ake i a matou ki te ora; ®
kia hari ai tau iwi ki a koe?

7 E Thowa, whakakitea mai tau mahi tohu ki a matou; e
tukua mai ki a matou tau whakaoranga.

8 Ka whakarongo ahau ki ta te Atua, ki ta Ihow3, e korero ai; ®

nod te mea mo te rongo mau ana korero ki tana iwi,

ki tana hunga tapu hoki; kaua ia ratou e hoki ki te wairangi.

9 Ina, he tata tonu tana whakaoranga ki te hunga e wehi ana ki aia ®

kia noho ai te kororia ki to tatou whenua.

10 Kua tataki te mahi tohu raua ko te pono; e
kua kihi ki a raua te tika me te rongo mau.

11 Ka tupu ake te pono i te whenua, ®
a, ka titiro iho te tika i te rangi.
12 Ae, ka homai e Thowa te pai, ®
a, ka tukua mai ona hua e to tatou whenua.

13 Ka haere te tikai muaiaia, ®
hei whakat i a tatou ki te ara o 6na hikoinga.

Te Wiki tuatoru, me nga Rata/Tirei o te Whanautanga — Waiata 112

1 Whakamoemititia a Thowa!
Ka hari te tangata e wehi ana i a Thows,
e aro nui ana ki ana whakahau.

2 Ka nui 6na uri ki runga ki te whenua; e
ka manaakitia te whakatupuranga o te hunga tika.

3 Kei tona whare te rawa, te taonga; ®
ka ptimau tonu tona tika, ake ake.

4 Ka maea ake te marama i roto i te pouri ki te hunga tika; e

he atawhai ia, he aroha, he tika.



5 He pono ka whiwhi painga te tangata he atawhai,
he ohaoha tana mahi; e
ka @ ana kupu i te whakawakanga.

6 E kore hoki ia e whakangaueuetia ake ake; ®
ka maharatia tonutia te tangata tika ake ake.

7 E kore ia e mataku i te rongo kino; ®
e U ana tona ngakau, e whakawhirinaki ana ki a Thowa.

8 Ka @ tona ngakau, e kore ia e wehi; ®
kia kite ra ano ia i tana i hiahia ai ki ona hoariri.
9 Kua tuwhaina e ia, kua hoatu ki te hunga rawakore; ®

ptimau tonu tona tika ake ake;
ka ara tona haona i runga i te kororia.

10 Ka kite te tangata kino, a, ka pouri;
ka pakiri ona niho, memeha iho; e
pirau iho te hiahia o te hunga kino.

Te Wiki tuawha, me nga Raapa/Wenerei o te Whanautanga — Waiata
19

1 E korerotia ana e nga rangi te kororia o te Atua; ®
a, e whakaaturia ana e te kikorangi te mahi a ona ringa.

2 E puaki ana te reo o téna rangi, o tena rangi, ®
e whakaatu mohiotanga ana hoki tena po, tena po.

3 Kahore he hamumu, kahore he kupu, ®
kahore e rangona to ratou reo.

4 Kua puta ta ratou aho ki te whenua katoa, ®
a ratou kupu, a te pito ra ano o te ao.
Whakattria ana e ia ki reira te tapenakara mo te ra;



5 3, e puta ana ia me he tane marena hou i tona whare moenga, ®
whakart ana ia,
péra ana me te tangata kaha e mea ana ki te oma whakataetae.

6 Ko tona putanga kei tetahi pito o te rangi, ®
a whawhe noa ki tetahi pito;
kahore hoki tetahi mea e ngaro i tona mahana.

7 Tapatahi tonu te Ture a howa, he mea whakatahuri i te wairua; ®
pono tonu nga whakaatu a Ihows,
e whakawhaiwhakaaro ana i te kiiare.

8 He tika nga ako a lhow3, e whakahari ana i te ngakau,
he ma te whakahau a Thowa3,
e whakamarama ana i nga kanohi.

9 He ma te wehi ki a Thowa, ptmau tonu ake ake, ®
he pono nga whakaritenga a IThowa, tika kau ano.

10 Engari, eéna e hiahiatia ana i te koura,
ae, i te tino koura ahakoa maha; ®
reka atu i te honi, i te maturuturutanga iho o nga honikoma.

11 Na ena ano tau pononga i whakattpato; ®
he nui te utu ki te puritia.

12 Ko wai e matau ana ki ona he?
Whakamakia oku hara puku.

13 Puritia and tau pononga kei riro i nga hara whakakake
hei rangatira moku;
ko reira ahau ta tika ai, a, ka watea i te he nui.

14 Kia manakohia nga kupu a toku mangai; ®

me nga whakaaro o toku ngakau i tou aroaro, e Thows,
e toku kamaka, e toku kaihoko.



Te Wiki tuarima, me nga Rapare/Taite o te Whanautanga — Waiata
113

1 Whakamoemititia a Thowa!
Whakamoemititia, e nga pononga a Thowa;
whakamoemititia te ingoa o Thowa.

2 Kia whakapaingia te ingoa o Thowa e
aianei, a ake ake.
3 Kia whakamoemititia te ingoa o lhowa i te putanga mai o te ra, ®
a tae noa ki tona torengitanga.
4 Kei runga rawa a lhowa i nga iwi katoa; ®
kei runga ake i nga rangi tona kororia.
5 Ko wai te rite ana ki a Thowa3, ki t0 tatou Atua,
kei runga nei tona nohoanga,
6 e whakaiti nei i a ia ki te titiro iho ki nga mea e
kei te rangi, kei te whenua?

7 E whakaara ake ana ia i te iti i roto i te puehu, ®
e whakateitei ake ana i te rawakore i roto i te ptiranga paru,

8 kia whakanohoia ai e ia ki roto ki nga rangatira, ®
ki nga rangatira o tana iwi.
9 Nana hoki te pakoko i whai whare ai,

hei whaereere e koa ana ki ana tamariki. ®
Whakamoemititia a Thowa!

Te Wiki tuaono, me nga Ramere/Paraire o te Whanautanga — Waiata
20

1 Ma Thowa e whakahoki he kupu ki a koe i te ra o te he; ©
ma te ingoa o te Atua o Hakopa koe e tiaki.



2 Mana e tono mai he awhina mou i te wahi tapu, ®
e whakat hoki koe i Hiona.

3 Mana e mahara ki au whakahere katoa, ®
e manako ki au tahunga tinana.

4 Mana e homai ki a koe ta tou ngakau e mea ai, ®
e whakamana katoa hoki tau e wawata ai.

5 Ka hari matou ki tau whakaoranga, ka whakatt hoki
i 0 matou kara i runga i te ingoa o to matou Atua. ®
Ma Thowa e whakarite au noi katoa.

6 Katahi ahau ka matau e whakaora ana a Thowa

i tana tangata i whakawabhi ai,

ka whakahoki kupu ia ki a ia i tona rangi tapu, ®

me te kaha ano tona ringa matau ki te whakaora.
7 Ko ta etahi he hariata, ko ta etahi he hoiho;

ko tatou ia ka whakahua i te ingoa o Thow3, o to tatou Atua.
8 Kua piko ratou, kua hinga

ko tatou ia kua ara, kua ta ki runga.

9 Whakaorangia, e Ihowa; e
kia whakahoki kupu mai te Kingi ina karanga matou.

Te Wiki tuawhitu, me nga Rahoroi/Hatarei o te Whanautanga — na
Waiata 147

12 Whakamoemititia a Thow3a, e Hiruharama!
Whakamoemititia tou Atua, e Hiona!

13 Nana nei hoki i whakakaha nga tataki o ou tatau; ®
manaakitia ana e ia au tamariki i roto i a koe.

14 Nana ano 1 mau ai te rongo i roto i ou rohe; o
nana koe i makona ai i te witi pai rawa.



15 E tukua ana e ia tana kupu ki te whenua; ®
tere rawa te rere o tana kupu.

16 E homai ana e ia te hukarere, ano he huruhuru hipi; e
e whakatitaritaria ana te haupapa ano he pungarehu.

17 Maka mai ana e ia tana hauhunga, ano he maramara —
ko wai e ti 1 mua i tana matao?

18 E tukua ana e ia tana kupu, ®
a, whakarewaina ana aua mea;
ka meinga tana hau kia pupubhi, rere ana nga wai.

19 E whakakitea ana e ia tana kupu ki a Hakopa;
ana tikanga, me ana whakaritenga ki a Tharaira.
20 Kahore i pera tana hanga ki tetahi iwi; ®
kihai an6 ana whakaritenga i mohiotia e ratou.
Whakamoemititia a Thowa!

Waiata Whakamoemiti na te Kawenata Hou
ko tenei
Waiata Whakamoemiti tuatahi

1 Ko te Karaiti nei te ahua o te Atua e kore nei e kitea atu,
ko te whanau matamua o nga mea hanga katoa.

2 Nana hoki nga mea katoa i hanga,
nga mea i te rangi me nga mea i te whenua, ®
nga mea e kitea ana me nga mea kahore e kitea,

3 ahakoa torona, ahakoa kawanatanga, ahakoa rangatiratanga,
ahakoa mana. ®
Nana, 4, mona te hanganga o nga mea katoa.

4 No mua and hoki ia i nga mea katoa, ®
nana anod hoki nga mea katoa i mau ai.



5 Ko ia ano te Gipoko o te tinana, ara o te hahi.
Ko ia te timatanga, ko te whanau matamua i roto i te hunga mate;
kia waiho ai ia hei tuatahi i roto i nga mea katoa.

6 Ko ta te Matua téra i pai ai,
kia noho te huanga o nga mea katoa ki roto ki a ia; ®
kia ma roto ai i a ia he houhanga rongo mo nga mea katoa ki a ia,

7 kua mau nei i a ia te rongo i nga toto o tona ripeka; ®

de ra, marotoiaia,

ahakoa he mea no te whenua, ahakoa he mea no te rangi.
Korohe 1.15-20

Kororiaki...

ko tenei ranei
Waiata Whakamoemiti tuarua

11 te ttmatanga te Kupu, i te Atua te Kupu, ®
ko te Atua ano te Kupu.

2 I te Atua and tenei Kupu e
1 te titmatanga.

3 Nana nga mea katoa i hanga; e
kahore hoki tetahi mea i kore te hanga e ia 0 nga mea i hanga.

4Taiateora; ®
ko te ora te marama mo nga tangata.

5 I roto i te pouri te marama e whiti ana; ®
heoi kthai i mau i te pouri.

6 I te ao ia, i hanga ano e ia te ao, ®
a, kihai te ao i mohio ki a ia.

7 I haere mai ia ki Ona, ®
a, kihai ona i manako ki a ia.



8 Tena ko te hunga i manako ki a ia i tukua e ia ki a ratou
nga tikanga e meinga ai ratou hei tamariki ma te Atua, ®
ara ki te hunga e whakapono ana ki tona ingoa.

9 Ki te hunga ehara nei i te toto, ehara i ta te kikokiko i pai ai, ®
ehara i ta te tangata i pai ai, engari, na te Atua i whanau ai.

10 I whakakikokikoa te Kupu, &, noho ana i a matou, ®
i kite ano matou i tona kororia he kororia
e rite ana ki to te Tama kotahi a te Matua,
ki tonu i te aroha noa, i te pono.

11 Kua riro hoki i a tatou katoa tetahi wahi o tona raneatanga, ®
te aroha noa hono iho ki te aroha noa.

Hoani 1.1-5, 10-14, 16

Kororia ki ...

Nga Panui Karaipiture

ko tetahi o enei panui, ko tetahi no te Maramataka o te tau ranei

Te Wiki tuatahi, me nga Ratapu o te Whanautanga

Ka mea te Atua ki a Noa, “A, ka whakaptimautia e ahau taku
kawenata ki a koutou; e kore e hatepea atu nga kikokiko katoa a muri
ake nei e nga wai o te waipuke; e kore ano e puta mai he waipuke a
muri ake nei hei whakangaro i te whenua. Ko te tohu ténei o te
kawenata, e whakatakotoria nei e ahau ki waenganui oku, o koutou
tae atu ki nga mea ora katoa i a koutou, mo nga whakatupuranga
mutungakore: ka whakatakotoria e ahau taku kopere ki te kapua, 3,
ka waiho hei tohu mo te kawenata i waenganui oku, o te whenua.”
Kenehi 9.11-13

Te Wiki tuarua, me nga Rahina/Mane o te Whanautanga

N3, e matau ana tatou, kei te mahi tahi nga mea katoa i te pai mo te
hunga e aroha ana ki te Atua, ara mo te hunga i karangatia i runga i
tana i whakatakoto ai. Ko ana hoki i mohio ai i mua, i whakaritea ano

10



e ia i mua kia rite ki te dhua o tana Tama, kia ai ia hei muanga i roto i
nga téina tokomaha. A, ko ana i whakarite ai i mua, ko éna ano i
karangatia e ia; &, ko ana i karanga ai, ko eéna ano i whakatikaia e ia;
a, ko ana i whakatika ai, ko éna ano i whakakororiatia e ia.

Roma 8.28-30

Te Wiki tuatoru, me nga Rata/Tiirei o te Whanautanga

Ka mea a Mohi, “Ko reira koe oho atu ai, mea ai ki te aroaro o Thow3,
o tou Atua, ‘Ko toku matua he Hiriani, i ora noa i te mate; 3, haere
ana ia ki raro, ki Thipa, a, noho ana i reira, he hunga torutoru; na,
meinga ana ia hei iwi nui i reira, he kaha, he tini. N3, takinotia ana
matou e nga Thipiana, whakawhiua ana matou, &, he kino ta ratou
whakamahinga i a matou, &, ka tangi matou ki a Thowa, ki te Atuao o
matou matua, na, whakarongo mai ana a Thowa ki to matou reo, titiro
mai ana ki to matou whakawhiunga, ki to matou whakamahinga, ki
to matou takinotanga. Na, whakaputaina mai ana matou e Ihowa i
Thipa ki te ringa kaha, ki te takakau maro tonu, me te whakamataku
nui, me nga tohu, me nga merekara; a, kawea mai ana matou e ia ki
tenei wahi, 3, homai ana ki a matou ténei whenua, he whenua e
rerengia ana e te waid, e te honi.””
Tiuteronomi 26.5-9

Te Wiki tuawha, me nga Raapa/Wenerei o te Whanautanga

Ka mea a Mohi, “Ko ténei ture hoki, e whakahau nei ahau i tenei ra ki
a koe, ehara i te mea pakeke rawa ki a koe, i te mea tawhiti ranei.
Kahore i te rangi, e mea ai koe, ‘Ko wai o tatou hei piki ki te rangi ki
te tiki atu i téna mea ma tatou, hei mea kia rongo atu tatou, kia mahi
ai tatou?’” Kahore i tawahi o te moana, hei meatanga mau, ‘Ko wai o
tatou hei whakawhiti ki tawahi o te moana, ki te tiki i téna mea ki a
tatou, hei mea kia rongo atu tatou, kia mabhi ai tatou?’ Kei te tata tonu
ra te kupu ki a koe, kei roto i tou waha, kei roto hoki i tou ngakau,
mo tau mahi atu.”

Tiuteronomi 30.11-14

Te Wiki tuarima, me nga Rapare/Taite o te Whanautanga

Kia noho nui te kupu a te Karaiti i roto i a koutou i runga i te
matauranga katoa; me whakaako, me whakattipato tetahi e tetahi ki
nga waiata tapu, ki nga himene, ki nga waiata wairua, me te waiata
ano ki te Atua i runga i te aroha noa, i roto i 0 koutou ngakau. Ko nga
mea katoa hoki e mea ai koutou, ko nga kupu, ko nga mahi ranei, kia
meinga katoatia i runga i te ingoa o te Ariki, o Thu, me te
whakawhetai ano ki te Atua, ara ki te Matua i roto i a ia.

Korohe 3.16-17

Te Wiki tuaono, me nga Ramere/Paraire o te Whanautanga

Ko to koutou haerenga mai ki a ia ki te kohatu ora, i whakakahoretia
nei e nga tangata, he mea whiriwhiri ia na te Atua, he mea utu nui;
ka hanga hoki koutou, ano he kohatu ora hei whare, ara hei mea
wairua, hei tohungatanga tapu, hei tapae atu i nga patunga tapu, ara
i nga mea wairua, he mea e manakohia ana e te Atua i rungaia Ihu
Karaiti. M0 reira, téra wahi o te karaipiture: “Na, ka whakatakotoria
e ahau ki Hiona te tino kamaka o te kokonga, he mea whiriwhiri, he
mea utu nui, 3, ko te tangata e whakapono ana ki a ia e kore e tukua

kia whakama.”
1 Pita 2.4-6

Te Wiki tuawhitu, me nga Rahoroi/Hatarei o te Whanautanga

He maha nga wahi, he maha nga huarahi i korero ai te Atua i mua,
ara nga poropiti, ki nga matua, i énei ra whakamutunga na tana
Tama ana korero ki a tatou, ko tana hoki téra i mea ai mana nga mea
katoa, ko tana kaihanga hoki téra o nga ao. Ko ia te kanapatanga o
tona kororia, te tino ahua o tona ptimautanga, e whakat nei i nga
mea katoa ki te kupu o tona kaha, ka oti i a ia ake ano te horoi 0 tatou
hara, na noho ana ia i te ringa matau o te Nui i runga rawa. A,
meinga ana ia kia pai ake i nga anahera, kia péra me te ingoairiroia
ia he nui atu i to ratou.

Hiperu 1.1-4

Te Waiata a Hakaraia
Kianga mo nga ra noa tho
E te Atua, kua puta atu tou kupu taurangi kia mahara ki tou

kawenata tapu
a, ka whakaarahia ake e koe he kaiwhakaora tino kaha mo matou.

Kianga mo te wa o te Whanautanga o te Karaiti, ranei

I whanau ai he kaiwhakaora mo matou, ara a te Karaiti te Ariki, ®
a, ko tetahi ope nui o te rangi e waiata ana,

Kororia ki te Atua i runga rawa!

Kianga mo nga ra o te Puhi Tapu, o Meri, ranei

I roto i te kopti o Meri,

ka rapu hei nohoanga i runga i te whenua, e te Karaiti; ®
kia noho ptimau i 6 matou ngakau mo ake tonu atu.

% Kia whakapaingia te Ariki, te Atua o Tharaira: ®
kua titiro mai hoki ia, kua hoko i tana iwi.

Kua whakaarahia ake e ia he haona whakaora mo tatou:
i roto i te whare o Rawiri, o tana pononga.

Ko tana hoki ia i korerotia e te mangai o ana poropiti tapu: ®
no te timatanga iho ano o te ao:

Hei whakaora i a tatou i 0 tatou hoa whawhai: e
i te ringa and o te hunga katoa e kino ana ki a tatou;

Hei whakaputa i te mahi tohu ki 6 tatou tapuna: e
hei whakamahara ki tana kawenata tapu;

Ki te oati i oati ai ia ki a Aperahama: ®
ki t0 tatou tupuna.

Kia tukua mai e ia ki a tatou he ora
i te ringa o 0 tatou hoa whawhai: e
kia mahi wehikore tatou ki a ia,

I runga i te tapu, i te tika, ki tona aroaro: ®
i nga ra katoa e ora ai tatou.

A, ko koe, e tama, ka kiia ko te poropiti a te Runga rawa: ®
e haere hoki koe i te aroaro o te Ariki, hei whakapai i ona ara;

Hei whakamatau i tana iwi ki te ora: ®
i 0 ratou hara e murua ana;

He mea hoki na te aroha, na te mahi tohu a to tatou Atua: ®
na reira hoki i puta mai ai te piaotanga o runga ki a tatou,

Hei whakamarama i te hunga e noho ana i te pouri, i te atarangi hoki
o te mate:
hei whakatika i 6 tatou waewae ki te huarahi o te rangimarie.
Ruka 1.68-79
Kia whakakororiatia te Matua, te Tama: °
me te Wairua Tapuw;
ko te ritenga ia i te timatanga, a ténei ano inaianei: °
a ka mau tonu iho, a ake ake. Amine.
ko tenei ranei
Kororia ki te Matua, ki te Tama,
ki te Wairua Tapu; ®
mai i te timatanga, ki ténei wa,
a, haere ake nei. Amine.

Kianga ano

Nga Inoi

Nga noi takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te ra, te noi mo te Raapa/Wenerei, te noi mo te Whanautanga
ranei

Te Inoi mo te Raapa/Wenerei

E te Atua kaha rawa,

tukua mai ana e koe tau Tama kotahi

kia whakatangatatia ai,

kia whanau mai ai i te Puhi i a Meri;

tukua matou, kua whanau mai ano,

kua taurimatia ki tou aroha noa hei tamariki mau,

kia whakahoutia ai ki tou Wairua Tapu ia ra, ia ra;

ko Thu Karaiti to matou Kaiwhakaora,

e ora ana, e kingi tahi ana me koe me te Wairua Tapu,
kotahi ano Atua aianei a ake tonu atu.

Amine.

Te Inoi mo te Whanautanga

E te Atua kaha rawa,

harikoa ana matou i a koe i te whakanuitanga a tau

o te whanautanga mai o tau Tama, o Thu Karaiti,

te marama o te ao;

tukua matou,

e mohio nei ki te whakakitenga o taua marama i runga i te whenua,
kia kite ai i tou kororia e ttaho mai ana i te rangji;

ko Thu Karaiti to matou Ariki,

e ora ana, e kingi tahi ana me koe me te Wairua Tapu,
kotahi ano Atua, aianei a ake tonu atu.

Amine.

Te Inoi a te Ariki

E harikoa ana i te taenga o te Atua i waenganui i a tatou, a,
kua akona nei tatou e to tatou Ariki, ka noi tatou.

E t0 matou Matua i te rangi

Kia tapu tou Ingoa.

Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.
Homai ki a matou aianei
he taro ma matou mo tenei ra.
Murua 0 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino:
Nou hoki te rangatiratanga, te kaha,
me te kororia,
Ake ake ake. Amine.

Te manaakitanga

= Ma te Atua o te tiimanako,

e whakat 0 tatou ngakau

ki te koa, ki te rangimarie

kia pono ai tatou,

i runga i te ihi, i te mana,

o te Wairua Tapu. Amine.

I te wa o te Whanautanga, ko tenei ranei:
# Kia tau ki a tatau katoa te atawhai o te Karaiti to tatau
Kaiwhakaora.

Amine.

Kia whakapaingia te Ariki.

Ki te Atua ia te whakawhetai.

